
Nnwer kwa Rut

Idik s'lyini sa be akkeri ma nnwer nwa, iyini
k'ogbe kw'anong p'Israel akk'adima k'irek sa Ke-
naan, kw'ode irek s'Ibingkpaabyi ochekhi gnang
be. M'ogbe nwa, asi-ejaakhi p'Tbingkpaabyi p'ade
Moses ttara Joshua, akk'apa; ogbe otzim opyiri,
kw'Ibingkpaabyi 0nang anong p'Israel avaarnong.
M'ogbe nwuma, be ayeri anong p'adabhi Israel
“asi-aponga.” Wa ode ogbe kwa ngohr, omaana
kw'ihem.

Elimelek omaana ehohmmor che be achin
k'ekhoma cha Moab

1 K'ogbe kw'iwa asi-aponga adabhi Israel, wa
okwo f'ideden owobh m'irerek nna. Ojinong
wani kw'ofon Betelehem k'ekhoma cha Juda, obina
ttara kwanong kwe, omaana va pe p'ijinong afa,
be atza aruk Kk'irerek sa Moab.

2 Ojinong nwuma okpen Elimelek, kwanong
kwe okpena Naomi, va pe p'ijinong afa, akpena
Malon omaana Kiliyon. Wa be biphyir ade am-
maana p'Ephrat p'arukhi k'obhon kwa Betelehem
k'ekhoma cha Juda. Wa be achin k'irek sa Moab,
atza aruk me.

3 Elimelek, kw'ode odim kwa Naomi okwu ope
oje-e va p'ijingng afa.

4 Malon gmaana Kiliyon akwu atzokha aMoab-
panong p'akpen QOpa omaana Rut, abe aruk me,
ottohk ka cho jobh,

> matzemaa Malon gmaana Kiliyon abira ape,
Naomi odim gmaana va, dok kokhaam.

Naomi omaana Rut akpa nnam ka Betelehem

6 K'ogbe kwa Naomi gbhaang ka Moab bi, Qvaar
Ibingkpaabyi okk'anong pe oda ttara qchattohk.
Naomi ttara panong pa va pe, ado for bi abhana.

7Mando kwa Naomi obin orenga ttara panong
pa va pe afa, abe achina k'ekhoma cha Juda.

8 Me wo, Naomi on-oben pangng pa va pe bi,
“Onong-onong orohng k'okka k'ohohm. Tte Qvaar
Ibinokpaabyi osi ophyaam onang bong, macha
bong akk'asa ttara apfuranong pabong, omaana
kaam.

9 Tte Qvaar Ibinokpaabyi onang onong-onong
ewohng-kwokha k'ohohm kw'odim kwe obhakwe.”

Mando wo kwa Naomi obaakha be, abe abhom
emong Kk'erong,

10 aben-e bi, “Mma e, maman 6tzon-0 abe otzor
anong po e.”

11 Me wo, Naomi oben panong pa va pe bi, “Va
paam, bong kpa nnam e. Okhuri yan kwa bong
achibhi bi bong atzon-m abe 0? Bong achibhi bi
na kaam mbiri ifha ndima ibhor, sa mbiri mmaan
ajinong p'abira akwu ade adim pabong 0?

12 Va paam, bong kpa nnam arghng, okhuri
bi, kaam nkk'ndama kpong nyohnga edimba.
Kaambi ira nna mbiri mba odim k'erungiwu cha
mayina, mmaan va p'ijinong,

13 na bong atzik maa be abar 0? Na bong akpa
for sabong edimba o? Mmae, va paam, kwe
omma kaam oyohnga bong e, okhuri bi, Qvaar
Ibinokpaabyi okk'nnam okpa obor-m.”

14 Me wo, be abira abhom among k'erong. Opa
obaakha okka-maan-odim kwe, okpa nnam otzor
anong pe. Yina, Rut ochina ororo ggbana bi, ke
otzon Naomi abe.

15 Me wo, Naomi oben Rut bi, “Kker e, oyokh-
obhobha okk'angng pe, omaana akha pe otzora, ko
tzon-e abe arohnge.”

16 Rut on-obhina Naomi bi, “Kaam dok kaben
bi ntte ko obohk, mkpa nnam. Ibe kpenamkpen
s'achin, me kwa kaam nchina. Ibe kpenamkpen
s'ayim, se ro sa kaam nyima. Anong po an-ade
anogng paam, Ibingkpaabyi kw'akpobh, ke wo kwa
kaam rhkpobha.

171be s'ape, me kwa kaam rhpe, me kwa be abira
anohng-m. Tte Qvaar Ibingkpaabyi gnang-m ihem
k'odem kpenamkpen kw'odaakh-e, idikha oni obo
ke-khe ode, ¢bhaangi kaam gomaana ko.”

18 Mada Naomi ore bi, Rut okk'for oda bi otzon-e
abe, Naomi on-otte-e obohk.

19Be angng afa arenga maa apyiri ka Betelehem.
Mada be an-apyiri Betelehem, obhon biphyir
owuri emong. Panong an-abobh bi, “Manya
Naomi wo ma raa?”

20 Naomi obhina bi, “Bong kaam Naomi dok
kayeri, bong na yer-m Mara®™, okhuri bi, Qvaar
Ibingkpaabyi kw'Efa biphyir okk'aam ommamma
onanga k'akpen paam.

21 Wa mbin ma ttara ghaabh, manya, Qvaar
Ibingkpaabyi okk'aam otzima okhuna mbohk-
mbohk. Ka yan kwa bong abira ayer-m Naomi 0?

* 1:20 1.20 K'eHiburu, che cha Naomi eyini ottohk f'ojibh-ojibh,
odaam onong ettem. Che cha Mara eyini ijojobhi.

Qvaar Ibingkpaabyi okk'aam gmmamma gnanga €;
Qvaar Ibingkpaabyi kw'Efa biphyir okk'nnam okpa
obor-me.”

22 Me wo, Naomi otzima Rut kw'ofon Moab,
obiro ode kwanong kwa nnwa kwe, ofona ka
Moab akhuna ka Betelehem, K'ittewor s'ophagbe
kw'erezi-dem ch'ekpen, barli.

2

Rut okhebha Boaz

1 Twa Naomi okhaam ochimmanong wani,
kw'ode ofonangng kw'Elimelek. 0Ojingng nwa
okpen Boaz, ke wa ode okkokkaa kw'otza che.

2 Twa Rut kw'ofon Moab, oben Naomi bi, “Tte
nchina k'iwoni, ifha ndor angng nnam ndungi
abarli-mogma p'am-atto, ode na nne gnong kw'osi
ophyaam gnang-m 0.”

Naomi obhin-e bi, “Nnwa kwaam, china ororo,
si mach'abeni.”

3 Me wo, Rut ofona ochina k'owoni, ottewor
om-odungi abarli-mgoma otzor angng p'asi ipha
nnam. K'odem kw'idik im-ide, ke wa om-osi
otzohm k'owoni kwa Boaz, kw'ofon k'efonamma
ch'Elimelek.

4 Ogbe kobhiri, Boaz ofona ka Betelehem opy-
iri, orima atzohmnong p'asi ipha bi, “Tte Qvaar
Ibingkpaabyi obiro odo bong!”

Be amonga erima aben bi, “Tte Qvaar Ib-
ingkpaabyi obiro odo ko.”

> Boaz ¢bogbh okker-atzohmnong pe bi, “Omi-
nanwa kw'anyi wo kana?”

6 Okker-atzohmnong obhin-e bi, “Ke ode omi-
nanwa kw'ofon Moab kw'otzoni Naomi abe, ofona
ka Moab okhuna.

7 Ke ophyem-m bi, ntte-e obohk otzor
atzohmnong mba nnam odungi abarli-moma.
Mada ira ottettewor otzohm k'ekpebha mapyiri
ma, okwok owohng ibebaa.”

8 Me wo, Boaz oben Rut bi, “Nnwa kwaam,
yong-m itzohng. Ko k'owoni gdodok kachina bi,
atza asi otzohm, owoni nwa obohk kabira atte. Ko
wobha ma ttara atzoghmnong paam p'ipanong.

9 Kkeri owoni kw'atzohmnong am-asi ipha, at-
zor atzohmnong p'ipanong nnam. Nkk'ajinong
mba itzohng ndora bi, be aning-¢ agbori. Idikha
asi adaakh-g, rohng atza agwo ka nsijo s'ajinong
mba akk'asi akhaabha akhe.”

10 Me wo, Rut orakha ottima itzitzikha K'irerek
oben-e bi, “Kaam nde okhekhennogng, oreng yan
kw'asi gphyaam-dema mva anang-m 0?”

11 Boaz obhin-e bi, “Be akk'aam ejibha kpe-
namkpen aghaakha, ch'akk'asa anang okka-
maan-odim kwo e. Ttewor mada iwa odim kwo
ope-ope, abina aji atte ttara akka, omaana anong
po, omaana obhon kwo, akwu aruk ttara angng
p'iwa anarong.

12 Tte OQvaar Ibingkpaabyi ochor-o k'otzohm
f'akk'asa. Tte Ovaar Ibinogkpaabyi, kw'ode
Ibingkpaabyi kw'angng p'Israel, kw'akk'argbha
akwu ajena, 0do-0 ejibh-ejibha.”

13 Rut obhin-e bi, “Itta kwaam, tte gphyaam

fo ochina ororo obeng-m ekkema. Ko akk'aam
ottem-bara ananga, abira agbaakh-m attemdini-

tzim, kaambi ode bi ebenga-mbohk kinde ttara
atzohmnong po p'ipanong.”

14 K'ogbe kw'gchattohk, Boaz oben Rut bi, “Kwu
tzokha bred abohnga k'atzuk mba achi.”

Mada Rut okk'ewor Kk'ottem kw'atzohmnong
owobha, Boaz gnang-e abarli-bhaabha, ochi maa
odohbh, be arik.

15 Mada obin bi otza osi otzohm, Boaz oben
atzohmnong pe bi, “Kaambi odungi Kk'ottem
kw'akhe, bong ke kakkaam.

16 Bong tza argbha agwok bani k'akhe anang-
e, bong abira atte-e obohk odungi, bong ke
kakkaam o.”

17 Rut osi otzohm m'owoni nwa maa echohkha
etto. Okhaani abarli-moma p'okk'odungi maa be
an-arikh-orik afu egbangbang-dim.

18 Otzini abarli-moma mba otzima okhuna
k'ettohma. Rut okhokha okka-maan-odim abarli-
moma haabha p'okk'odungi, obiro onang-e
ochattohk f'ira ochi orik.

19 Qkka-maan-odim obobh-e bi, “Ko maan wo
kw'ira ayini mayina? Maan kw'ira asi otzohm o?
Tte edaa ewobha enang onong nwuma kw'okho-0
otzum.”

Me wo, Rut ogbaak gkka-maan-odim odik okhuri
onong kw'ira osi otzohm k'ibe se, oben bi “Ojinong
kwa nsi gtzohm ttara mayina, okpen Boaz.”

20 Me wo e, Naomi oben kwanong kwa nnwa
kwe bi, “Tte OQvaar Ibingkpaabyi odo Boaz,
ke kw'ochin ororo okhgkha ekpen-jibha che
onang angng p'arukhi akpen, omaana p'akk'apa.
Ojinong nwa ode ochimmanong kwaman, obiro
ode okkaan-echimma kwaman.”

21 Me wo, Rut kw'ofon Moab oben bi, “Ayongi
me, 0jinong nwuma oben-m bi, kaam ndungi
ndor atzohmnong pe nnam maa ipha iha.”

22 Naomi oben Rut kw'ode kwanong kwa nnwa
kwe bi, “Nnwa kwaam, ¢jibh-ojibh bi asi otzohm
ttara atzohmnong pe p'ipanong, idikha achin
k'owoni kw'onong ododok be dkkaam-0 okkaam e.”

23 Twa Rut osi gtzohm obaanga atzohmnong pa
Boaz p'ipanong, maa ipha s'abarli omaana erezi-
dem ch'ekpen wit, iha. Ogbe nwa biphyir, wa Rut
orukhi ttara okka-maan-odim kwe.

3

Naomi osi nttohna sa Rut oba odim

1Twa ewu dani Naomi, kw'ode okka-maan-odim
kwa Rut, oben Rut bi, “Nnwa kwaam, obaan bi
nnor odim nnang-9 kw'ofha okker-o e.

2Boaz nwa kw'am-asi gtzohm ttara atzohmnong
pe p'ipangng, ode ochimmangng kwaman. Ronga
bi, erungiwu cha mayina ¢khaani abarli-moma
k'ibe sa be am-awobha agwuma abarli-moma.

3Rohng atza agbobha asi, akpaan ana p'adaami
eruk, affora enya cho okkakka, yina achina k'ibe sa
be am-awobha agwuma abarli-mgoma. Kakhera bi
0ro-0, matzemaa okyera ochattohk ochichi obiro
ogwo atzuk.

4Ke otzum k'eden gkkakka, are ibe sa ke oyima.
Okk'oyima, rohng atza agwong-e ibara ayim-e
ma mmokpatzokhi. Ke ¢ghaakh-o ogbaak odem
kw'asi.”

5> Rut obhin-e bi, “Odik kpenamkpen kw'aben-m
bi nsi, nsi-osi mando.”

6 Mando kw'ofon ochina k'ibe sa be am-awobha
agwuma abarli-moma, osi odik kpenamkpen ot-
zor k'odem kw'okka-maan-odim kwe oben-e.

7K'ogbe kwa Boaz okk'ottohk ocha biphyir, obiro
0gwo atzuk, ettem edaam-e, otza oyima k'okhung
kw'abarli-moma mbuma ottaabha Rut obekhi bi
bem okwu ogwonga ibara s'ibubh mmokpatzokhi
sa Boaz, oyima.

8 M'orungittem, Boaz ogbe k'oda, on-okkon-e da
ore kwanong kw'oyim-e ka mmokpatzokhi.

9 Obobh bi, “Ko anyi wo?”

Rut obhina bi, “Kaam Rut otzohmnong kwo e.
Mema ebaramma ch'ibara sg, abubh-m, mada ode
bi ko wo ade gkkaan-echimma kwaman.”

10 Boaz oben bi, “Nnwa kwaam, tte Qvaar Ib-
ingkpaabyi 0do-0. Ejibha nda eyohng ch'ira achi
eden asi. Ko adikkobh, p'ojibh-ojibh obiro ode
p'ogbor-ogbor, kakhubhi.

11 Me wo, nnwa kwaam, oning-g ojor. Kaam
nsi ottohk kpenamkpen osi f'abobh-m nnang-o,
okhuri bi, ayokh-obhon paam biphyir arong bi,
ko ade kwanong kw'ojibhi emmaana.

12 K'odik okkakka, kaam nde okkaan-echimma e,
yina, onong ododok owobh ke kw'ode okkaan-
echimma gyohnga kaam e.

13 Yima ma m'erungiwu nda, ewu ekk'ehobha,
idikha okher bi obhek eho cho, obiro ojibh.
Oni for odo s'obhekh-9, odem nwa kw'Ovaar Ib-
ingkpaabyi orukhi akpen, kaam rmmekh-9 obhek.
Yima ma maa ewu ehobha.”

14 Me wo, Rut oyima ke da ohokhi mmok-
patzokhi maa ewu ehobha, yina, obina yina ewu
en-ettaani ch'ongng otzini oyok. Boaz oben-e bi,

“Tte onong manda wani oningi orong bi, kwanong
okwu oyima m'ibe sa be am-agwuma abarli-
moma 0.”

15 Obiro oben-e bi, “Tzima ibara nnuma s'abubh
me kwu, mema se.” Mada okk'mando o0sa,
Boaz okpokhi abarli-moma p'afu okhiriba gzadani
owon-e m'ibara, otzini gye-e. Okpa nnam gbhana
k'obhon.

16 Mada Rut opyiri k'ohohm, okka-maan-odim
obobh bi, “Nnwa kwaam, ira kwe ode yan ke?”

Me wo, Rut ogbaakh-e odik kpenamkpen kwa
Boaz okk'osa onang-e,

17 obiro ogbaakh-e bi, “Onang-m okhiriba mva
ozadani f'abarli-moma, oben-m bi, nningi nnam
mkpa ndor gkka-maan-odim kwaam ttara abohk-
kpakpa.”

18 Me wo e, Naomi oben bi, “Nnwa kwaam,
wobha atzik maa are odem kwa kwe ode, okhuri
bi, ojinong nwa owohng kékwokha, maa odik nwa
okhaama okkoni mayina.”

4

Obada kwa Boaz omaana Rut

1 Me wo, Boaz obina ochina Kk'ipha otza
owobha ewor ke. Mada okkaan-echimma kw'obeni
okk'okwa, Boaz oben bi, “Ayi kwaam, kwuna
kanya, akwu awobha ewor.” Me wo, okkaan-
echimma otza owobha ewor.

2 Boaz oyeri adeden-nong p'obhon anogng jobh,

oben bi, “Bong wobha ewgr manya.” Be awobha
ewor.



Rut 4:3 X Rut 4:9

3 Me wo, Boaz oben okkaan-echimma bi, “Naomi
kw'ofon ka Moab okhuna obeni bi, on-okpe ir-
erek s'ogbaanotte kwaman, Elimelek.

4 Ke kwa nchibhi bi nsi aronga, ifha adebh
se K'tzitzikha s'angng p'awobh ma, omaana
K'itzitzikha s'adeden-nong p'anong paam.
Idikha odaakh-0 bi abhek se, ko bhek, on-
odaakhi, ghaakh-m, ifha nnonga. Onong ododok
kw'gkhaam efa bi, obhek se kw'oyongi ko kode,
kaam wo ndor-o nnam.”

Okkaan-echimma obhina bi, “Kaam rmmek se
obhek.”

5 Me wo e, Boaz oben bi, “Ewu ch'adebh ir-
erek nnuma ka mbohk sa Naomi, ko abira ab-
hek Rut kw'ode oMoab kwanong kw'ode opopa
kw'opfunong, itha ode me, motzera che ch'ongng
kwaman kw'gkk'opa, itha ekhakhaama che eningi
edimi.”

6 Me wo, okkaan-echimma oben bi, “Ode mando,
kaam se kimfha mmek na nkwu nge ekhakhaama
chaam ka dama-dama. Kaam se kimmek e.”

7 K'oghe nwuma, wa ode emmadana ch'anogng
p'Israel bi, yina aninga abhek ottohk, onong wani
okhaambi owora okpaikkobho kwe onang oyok.
Mando kw'iwa anong p'Israel am-arenga abhek
ekpo k'ayok.

8 Me wo, okkaan-echimma oben Boaz bi, “Ko
bhek se ka for so.” Qwora okpaikkobho gonang Boaz.

9 Me wo, Boaz ggbaak adeden-nong p'obhon bi,
“Mayina, bobong ade awobha-re paam bi, kaam
nkk'ekhakhaama ch'Elimelek biphyir, omaana cha
Kiliyon ttara cha Malon, mmekha ka mbohk sa
Naomi e.

10 Kaam nkk'Rut mmekha, kw'ofon Moab
obiro ode opopa kwa Malon, mbiri ndokh-
e macha kwanong kwaam, ifha ode me
motzera che ch'onong kwaman kw'okk'opa,
ttara ekhakhaama che, ifha che che eningi edimi
k'ottem kw'echimma che, gmaana k'obhon kwe.”
Mayina bobong ade awobha-re.

11 Me wo, adeden-nong mbuma, ttara anong
mbongo p'awobh m'ipha, aben-e bi, “Iya, maman
mode awobha-re. Tte Qvaar Ibinokpaabyi osi
kwanong nwa kw'édim m'ohghm kwo, ode macha
Rachel gmaana Lea p'abhun mbohk asi efonamma
ch'lsrael ebar. Tte ko akhaama ekhakhaama
k'Ephrat, abira atza che ka Betelehem.

12 Tte Qvaar Ibinokpaabyi orenga ma va pa
kwanong nwa d0mmaan, osi efonamma cho ebar
ekher cha Perez kw'iwa Tamar omaani onang
Juda.”

Rut omaana Boaz atzok ayok

13 Me wo, Boaz otzokha Rut ode kwanong kwe.
Wa be atzon ayima, Ovaar Ibingkpaabyi ose-e
otzima ibhor, gmaan ojinong.

14 Me wo, panong aben Naomi bi, “Tte monang
Qvaar Ibingkpaabyi etzohnga mayina, kw'okk'o
okkaan-echimma gnanga. Tte nnwa nwa otza che
k'obhon kw'Israel makhora.

15 Ke wo o6bhona akpen po, Obiro okker-0
k'atzam. Onye kwa ko adaakhi idik, kw'ojibhi
oyohnga va p'ijingng azenamfa, ke wo gmmaan-
e.”

16 Me wo, Naomi otzokha nnwa nwa oji ka
ndaak orok.

17 Panong p'arukhi me aben bi, “Naomi
okk'ojingong okhaamae.” Abe akpe-e Obed. Wa
Obed okwu ode otte kwa Jese. Jese ode otte kwa
Devid.

Abatte pa Devid
18 Me wo, enomma cha Perez ede bi:
iwa Perez obhoni Hezron
19 Hezron obhon Ram,
Ram obhon Aminadab,
20 Aminadab obhon Nashon,
Nashon obhon Salmon,
21 Salmon obhon Boaz,
Boaz obhon Obed,
22 Obed obhon Jese,
yina Jese on-ode otte kwa Devid.

